
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আরণ্যকাণ্ড । ; ১৭৩
পরিত্যাগ কর। নিজের ন্যায় অন্যের স্ত্রীকেও পরপূৰুষস্পর্শ হইতে দূরে রাখিতে হইবে । অন্যে যে কার্যের নিন্দা করিতে পারে, বিচক্ষণ লোক তাহার অনুষ্ঠান করিবেন না । দেখ, শিষ্ট প্রজার রাজার দৃষ্টাস্তুেই শাস্তবিৰুদ্ধ ধৰ্ম্ম অর্থ ও কাম সাধন করিয়া থাকে । রাজা উত্তম পদার্থের অণধার ; তিনি সকলের ধর্ম ও কাম ; পুণ্য বা পাপ তাহা হইতেই প্রবর্তিত হইয়। থাকে। কিন্তু রাক্ষসরাজ ! তুমি পাপস্বভাব ও চপল ; পাপীর দেবযান বিমান লাভের ন্যায় জানি না, ঐশ্বৰ্য্য কিরূপে তোমার হস্তগত হইল ? স্বভাব দূর করা অত্যন্ত দুষ্কর, সুতরাং
অসতের গৃহে রাজশ্ৰী চিরকাল কখনই তিষ্ঠিতে পারে না ।
রাবণ ! বীর রাম তোমার গ্রামে বা নগরে কোনরূপ অপরাধ করেন নাই, এখন তুমি কেন তাহার অপকার করিতেছ ? দেখ, জনস্থানে 'খর শূৰ্পণখার জন্য অগ্রে গহিত ব্যবহার করে, সেই হেতু রামও তাহাকে সংহার করিয়াছেন। এক্ষণে তুমি যাহঁীর পত্নীকে লইয়। যাইভেছ, যথার্থই বল, ইহাতে র্তাহার কি ব্যতিক্রম ঘটিয়াছে ? যাহাই হউক, তুমি অবিলম্বে রামের সীতাকে পরিত্যাগ কর । বজ্রাস্ত্র যেমন বৃত্ৰা মুরকে দগ্ধ করিয়াছিল, ঐ মহাবীর অনলকম্প ঘোর চক্ষে সেইরূপ যেম তোমায় দন্ধ না করেন । তুমি বস্ত্রপ্রান্তে তীক্ষবিষ ভুজঙ্গকে বন্ধন করিয়াছ, কিন্তু বুঝিতেছ না , গলে কালপাশ সংলগ্ন

		 এই পাতা শেষ সম্পাদিত হয়েছে ২০:০৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

